Монгол Улсын Их Хурлын 2010 оны намрын ээлжит чуулганы Байгаль орчин, хүнс, хөдөө аж ахуйн байнгын хорооны 2010 оны 10 дугаар сарын 27-ны өдөр (Лхагва гараг)-ийн хуралдаан 10 цаг 30 минутад Төрийн ордны “Б” танхимд эхлэв. 

Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлын дарааллыг  танилцуулж, хуралдааныг даргалав. 

Хуралдаанд ирвэл зохих 21 гишүүнээс 13 гишүүн ирж, 65.0 хувийн ирцтэй байв. 

Чөлөөтэй: Г.Баярсайхан, Н.Ганбямба, Л.Гансүх, Л.Гүндалай, Д.Кёкүшюзан Батбаяр, Ц.Цэнгэл, Ж.Энхбаяр;



Нэг. Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүд (эцсийн хэлэлцүүлэг)


Хэлэлцэж буй асуудалтай холбогдуулан Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын ахлах мэргэжилтэн Б.Доржготов, мөн яамны Тогтвортой хөгжил, стратеги төлөвлөлтийн газрын мэргэжилтэн Р.Бүнчинжав, УИХ-ын Тамгын газрын зөвлөх Э.Ганболд, УИХ-ын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа, шинжээч Д.Чинзул нарын бүрэлдэхүүнтэй ажлын хэсэг байлцав. 


Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаархи танилцуулгыг УИХ-ын гишүүн Б.Батбаяр танилцуулав. 


Танилцуулгатай холбогдуулан УИХ-ын гишүүдээс асуулт гараагүй болно. 


УИХ-ын гишүүн Р.Буд санал хэлэв. 


Б.Батбаяр: - Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг дэмжиж байгаа гишүүд гараа өргөнө үү. 


Зөвшөөрсөн: 
9


Татгалзсан:

2


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн П.Алтангэрэл УИХ-ын чуулганы нэгдсэн хуралдаанд танилцуулахаар тогтов.


Хоёр. Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүд (хэлэлцэх эсэх)


Уг асуудлыг хойшлуулахаар тогтов. 


Хуралдаан 10 цаг 35 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




Б.БАТБАЯР

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

УЛСЫН ИХ ХУРЛЫН БАЙГАЛЬ ОРЧИН, ХҮНС, ХӨДӨӨ АЖ АХУЙН 

БАЙНГЫН ХОРООНЫ 2010 ОНЫ 10 ДУГААР САРЫН 27-НЫ ӨДӨР 

(ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 10 цаг 30 минутад эхлэв.


Б.Батбаяр: - Энэ өдрийн амгаланг айлтгая. Эрхэм гишүүдийн. Өнөөдрийн Байнгын хорооны хуралдаанд нийт 11 гишүүн ирэх ёстойгоос одоогоос 9 гишүүн ирчихээд байна. 3 гишүүн одоо ирснээр бүртгээчээ гээд, жаахан ажил гараад ингээд өөр Байнгын хорооны хурал дээр зарим нь сууж байгаа юм байна. 


Ингээд Байнгын хорооныхоо хуралдааныг эхэлье. Байнгын хорооны хуралдаанаар өнөөдөр нэгдүгээрт Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хийнэ. 


Хоёрдугаар асуудал, Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүдийг хэлэлцэх эсэхийг хэлэлцэнэ. 


Ингээд нэгдүгээр асуудал, Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаар товч мэдээллийг хийнэ. 


Энэ мэдээллийг эцсийн хэлэлцүүлэгт бэлтгэсэн тухай танилцуулга хийе. 


УИХ-ын эрхэм гишүүд ээ, 


Монгол Улсын Их Хуралд 2010 оны 5 дугаарын сарын 24-ний өдөр Монгол Улсын Засгийн газраас өргөн барьсан Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг чуулганы нэгдсэн хуралдааны 2010 оны 10 дугаар сарын 21-ний өдөр явуулж эцсийн хэлэлцүүлэгт бэлтгүүлэхээр Байнгын хороонд шилжүүлсэн билээ. 


УИХ-ын чуулганы хуралдааны дэгийн тухай хуулийн 23.1.1-д заасны дагуу анхны хэлэлцүүлгээр дэмжигдсэн саналуудыг төсөлд нэмж тусган эцсийн хувилбарын төсөл болон энэ танилцуулгыг тараан танилцуулж байна. Тухайлбал: 


Хуулийн төслийн 4 дүгээр зүйлийн “16.1.7-д зохих гэрээ байгуулахгүйгээр үйлдвэрлэлийн зориулалтаар агнуурын амьтан агнасан, барьсан иргэнийг хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх хэмжээний төгрөгөөр, байгууллагыг хөдөлмөрийн хөлсний доод хэмжээг 4 дахин нэмэгдүүлсэнтэй тэмцэх хэмжээний төгрөгөөр торгох” гэсэн заалт нэмэх, төслийн 1 дүгээр зүйлийн 10 дахь хэсгийн 16.1.8 дахь заалтад заасан албан тушаалтанд хөдөлмөрийн хөлсний доод хэмжээг 8 дахин нэмэгдүүлсэнтэй тэнцэх хэмжээгээр захиргааны журмаар ногдуулж байгаа торгуулийн хэмжээг Захиргааны хариуцлагын тухай хууль, Эрүүгийн хуультай тус тус уялдуулж 4 дахин гэж өөрчлөх, Хуулийн төслийн 1 дүгээр зүйлийн 4 дэх хэсгийн 3I1.28 3I2.1 дэх заалтын “ангийн нөөц” гэснийг Ан агнуурын тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуулийн нэр томъёотой нийцүүлэн “агнуурын нөөц” гэж өөрчлөх зэрэг саналууд нэгдсэн хуралдаанд оролцсон гишүүдийн олонхийн дэмжлэг авсан тул хуулийн төслүүдийн холбогдох заалтуудад байршуулан тусгав. 


Төслийн зарим үг хэллэг, найруулга, техникийн шинжтэй зарим засварыг уг төслийн агуулга, зарчмыг алдагдуулахгүйгээр төслийн зохих заалтуудад орууллаа. 


Байнгын хорооны хуралдаанд оролцсон гишүүдийн дэмжсэн хуулийн төслийг эцсийн хэлэлцүүлэгт бэлтгэсэн танилцуулга, төслийн хувилбарыг Та бүхэнд тараагаад байна. 


УИХ-ын эрхэм гишүүд ээ, 


Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн тухай хуульд нэмэлт, өөрчлөлт оруулах талаар найруулгыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Энэ бол та бүхэнд тарсан байгаа. Одоо ингээд санал хураалт явуулна. Төслийг чуулганы нэгдсэн хуралдаанд оруулж, эцсийн хэлэлцүүлгийг хийе гэсэн саналтай гишүүд гараа өргөнө үү. 


11-ээс 9. 


Энэ асуудал шийдэгдлээ. Нэгдсэн хуралдаанд Байнгын хорооны танилцуулгыг П.Алтангэрэл гишүүн танилцуулна. 


Хоёрдугаар асуудал. Байгалийн ургамлын тухай хуульд нэмэлт, өөрчлөлт оруулах тухай. 


Р.Буд: - Үг үсгийн хувьд жаахан эргэж харж үзээрэй. Энэ одоо жишээлбэл тэр холбогдох заалтууд, байршуулан тусгав. Байршуулна гэдэг чинь одоо юу гэсэн үг юм. Нэмж тусгав гэдэг юм уу, тодотгож тусгав гэдэг юм уу? Манай үг хэллэг улам муудаад байх юм. Бидний үг хэллэг ямар байхаас яам, тусгай газрын албан бичиг, тоотын үг хэллэг шалтгаална шүү. 


Б.Батбаяр: - Баярлалаа. Энийг анхааръя Р.Буд гишүүн ээ. Хоёрдугаар асуудал. Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслийн илтгэлийг Байгаль орчны сайд Л.Гансүх илтгэнэ. Л.Гансүх сайд хаана байна. Алга байна шүү дээ. 


Энэ асуудлыг хойшлууллаа. Илтгэгч байхгүй учраас. За баярлалаа. Өнөөдрийн хуралдаанд оролцсон та бүхэнд баярлалаа. Энэ хойшлуулж байгаа асуудал, сайд дээр хариуцлага тооцно шүү. Би одоо бичгээ явууллаа, орж. 


Хуралдаан 10 цаг 35 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

